5. mars 2007

Bókun fulltrúa ÖBÍ lögð fram við undirritun “Skýrslu nefndar um endurskoðun örorkumats og eflingu starfsendurhæfingar” á fundi nefndarinnar 5. mars 2007.
Fulltrúi ÖBÍ fagnar þeirri samstöðu sem náðst hefur í nefndinni um markmið til aukinnar atvinnuþátttöku öryrkja þar sem horft er fremur til færni einstaklingsins en skerðinga. Einsýnt er, eigi breytingar að ná fram að ganga og sem lýst er í skýrslunni, verði að koma til stóraukið fjármagn til endurhæfingarmála og stoðþjónustu. Um það þurfa allir aðilar málsins að vera sammála og sérstaklega stjórnvöld. Lögð er áhersla á að gengið sé út frá virkni hvetjandi aðgerða en hafnað sé hverskyns þvingandi leiðum. Sú grunnvinna sem að baki er og sú vinna við útfærslu og framkvæmd sem er framundan má ekki undir neinum kringumstæðum verða til þess að skerða rétt öryrkja heldur er um ný réttindi að ræða og tækifæri til samfélagslegrar þátttöku og lífsgæða. Í því sambandi er virk þátttaka aðila vinnumarkaðarins nauðsynleg til að skapa öryrkjum raunveruleg tækifæri til atvinnuþátttöku. Í tengslum við vinnuna framundan er mikilvægt að fram fari heildarendurskoðun á lögum um almannatryggingar og á lögum um félagslega aðstoð. Ein besta hvatningin til aukinnar atvinnuþátttöku er að draga verulega úr tekjutengingum lífeyris og atvinnutekna. Í því sambandi skal bent á málefnaskrá heildarsamtaka fatlaðra og aldraðra frá 2006, Hugmynd að betra samfélagi – eitt samfélag fyrir alla, tillögur um einföldun almannatrygginga og ótekjutengdan grunnlífeyri, en þeim tillögum þarf að finna stað í nýju kerfi færnimats og mats á starfsgetu, sbr. tillögur í skýrslu nefndarinnar.

